
NAFARROA 2012 PLANA
Landa Garapen eta Ingurumen departamentuko zerbitzu guztiak Gonzalez Tablas kaleko eraikinera eramango dituzte
Eraikina 2010eko lehen hiruhilekoaren amaieran jarriko dute martxan; bizilagunentzako 240 aparkaleku izango ditu, lurpean 
2009ko uztailak 30, osteguna.  Gaur goizean, bigarren presidenteorde eta Ekonomia eta Ogasun kontseilaria, Álvaro Miranda Simavilla, eta Landa Garapen eta Ingurumen kontseilaria, Begoña Sanzberro Iturriria, Nafarroako Gobernua Iruñako Gonzalez Tablas kaleko 7. zenbakian egiten ari den eraikin administratibo berrian izan dira. Eraikina 2010eko lehen hiruhilekoaren amaieran jarriko dute martxan, seguru asko. 
Eraikinean Landa Garapen eta Ingurumen departamentuko unitate administratibo guztiak jarriko dituzte, orain Iruñako hainbat lokaletan baitaude sakabanatuta. Gainera, sotoan bizilagunentzako aparkalekua jarriko dute, 240 ibilgailurentzat, eta inguruan, hiriaren erdi-erdian, erabilera publikoko 1.500 m²-ko lorategiak. Eraikinaren egitura amaitu dute dagoeneko eta orain fatxadak ixten, barruko igeltserotza lanak egiten, eraikina iragazgaizten eta zola eta instalazioak jartzen ari dira. 
Jarduera hori Nafarroa 2012 Planeko 90 jardueretako bat da. Gainera, bat dator 2009-2011 Higiezinen Planean ezarritako bulego publikoen ereduarekin; plan hori ekainaren 29an onartu zuen Foru Gobernuak. Planaren helburua da higiezinak modu eraginkorrean erabiltzen direla bermatzea, berezko baliabideei balioa emanda eta erabilera kostuak murriztuta; izan ere, errentamendu kontraturik ez da sinatzen. Horrez gain, asmoa da herritarrei arreta hobea ematea eta unitate administratiboen premiei erantzutea; horretarako bildu nahi dituzte, hain zuzen, departamentu bateko zerbitzu guztiak eraikin batean. 
Eraikinera egin duten bisitan, Miranda eta Sanzberro kontseilariek honako hauek izan dituzte lagun: Nekazaritza eta Abeltzaintzako eta Landa Garapeneko zuzendari nagusiak, Ignacio Guembe Cervera eta Jesus María Echeverria Azcona, hurrenez hurren; Ondare Zerbitzuko zuzendaria, Javier Martínez Eslava; Obra eta Azpiegitura ataleko burua, Marta Echavarren Zozaya; proiektua idatzi duen arkitektoa eta obrako zuzendaria, Manuel Blasco Blanco; Acciona enpresako zonako burua, Benigno Herreria Cobo; eta Nafarroa Acciona departamentuko burua, Manuel Caceres Castro. 
Landa Garapen eta Ingurumen departamentuaren kokapen berria
2009-2011 Higiezinen Planari jarraiki, Gonzalez Tablas kaleko eraikina baliatuko da Landa Garapen eta Ingurumen departamentuko unitate administratibo guztiak jartzeko. Gaur egun, departamentuko zerbitzuak hainbat lekutan daude banatuta: 
- Tutera kalean: 18-24 zenbakiko behe solairuan, 20 zenbakiko lehen solairuan eta 24 zenbakiko bigarren solairua (jabetzakoa da). Han daude Landa Garapen eta Ingurumen kontseilaritza, Idazkaritza Tekniko Nagusia, Nekazaritza eta Abeltzaintzako Zuzendaritza Nagusia eta Landa Garapeneko Zuzendaritza Nagusia. 

- Alondegi kalean: 1 zenbakiko lehen eta bigarren solairuan (jabetzakoak dira). Han Landa Garapeneko Zuzendaritza Nagusiak lan egiten du.
- El Sario eraikinean Nekazaritza Baliabideak Ebaluatzeko Zerbitzua dago. 
- Armada etorbidean, 2 zenbakiko lehen, bigarren eta laugarren solairuan (errentan hartuta daude), Ingurumen eta Ur Zuzendaritza Nagusia dago. 

- Yanguas y Miranda kaleko lokalean (%50), 27 zenbakiko lehen solairuan (jabetzakoa da), Ehiza eta Arrantza atala eta Habitaten atala daude. 

Bizilagunentzako aparkalekua, 240 ibilgailurentzat
Eraikineko lurpeko bi solairutan bizilagunentzako aparkalekua jarriko dute, 240 ibilgailurentzat. Aparkalekua 2010eko lehen hiruhilekoaren amaieran irekiko dute. Garajeetarako sarbidea Zangoza kalean egongo da. 
Aparkalekuak zozketa bidez esleituko dituzte, 75 urterako. Lehentasuna hauek izango dute, ordena honetan: mugimendua murriztua duten eta bertan bizi diren ezgaituek (gehienez 16 plaza gordeko zaizkie; I taldea); eragin eremuan bizi direnek (II taldea); han lan egiten duten enpresa jardueretako edo jarduera profesionaletako titularrek eta soldatako langileek (III taldea); eta eragin eremutik kanpo bizi direnek (IV taldea). 

Lehendabizi I taldekoen zozketa egingo da eta gero II taldekoena; II taldean sartuko dira, zozketarako, aparkalekurik lortu ez duten I taldeko eskatzaileak. Azkenik III eta IV taldekoen zozketa egingo da, baldin eta II taldekoen eta III taldekoen zozketa egin ondoren aparkalekurik geratu bada.
Lurpeko aparkalekua behin martxan jarrita, Demanio Emakidadunen Elkarteak gestionatuko du; elkartea aparkalekuen emakidadunek osatuko dute. Elkarteak administratzaile bat izendatu behar du eta administratzaileak, betiere, higiezinen jabetzako agente izan behar du. 

Obren egoera
Lurra mugitzez eta zimendatzea eta altzarizko eta hormigoizko egiturak egitez amaitu ondoren, orain fatxada ixten, barruko igeltserotza lanak egiten eta zolak eta instalazioak jartzen ari dira. 
Fatxadari dagokionez, errezel hormako perimetroaren egitura erabat jarrita dago eta orain beirak jartzen ari dira. Abuztuan bukatuko dute lan hori eta, orduan, aldamioak kenduko dituzte. 
Barruko igeltserotza lanen %90 amaituta dago. Instalazioak aireberritzeko patioak ixtea besterik ez zaie geratzen. Halaber, estalkiak iragazgaiztu dituzte eta orain urbanizazioa iragazgaiztuko dute. 

Orobat, sotoko zola jarri dute eta solairuetako gehiena jarrita dago; akabera zola ezartzea besterik ez zaie geratzen. Azkenik, elektrizitate instalazioaren %25 jarrita dago, baita girotze sistemaren %30 eta suteen kontrako babesaren %90 ere. Iturgintza eta saneamendua amaituta daude, probak eta guzti eginda. 
Eraikinaren ezaugarriak
Eraikinak izango ditu oin angeluzuzena, beheko solairua eta lau maila, lur-arrasean 6.050 m²-ko azalera eraikia eta hiru solairuko sotoa, guztira 10.886 m². Lurpean 240 ibilgailurentzako aparkalekua jarriko dute. Gainera, inguruan, Zangoza kalearen parean, 1.548 m²-ko lorategiak egongo dira. 
Eraikinak Gonzalez Tablas kaleko 7 zenbakian izango du sarrera nagusia. Asmoa da barrualdea honela banatzea: 

- Beheko solairuan eta goiko lau mailatan Landa Garapen eta Ingurumen departamentuko unitate administratibo guztiak jarri nahi dituzte; guztira 450 lanpostu.
- Sotoko lehen solairuan, besteak beste, areto nagusia (ia 145 m²-koa), biltegia eta artxiboak jarriko dituzte.
- Eta azkenik, sotoko bigarren eta hirugarren solairuetan, 240 aparkaleku, bizilagunentzat.
Arkitektura diseinua egin dute energia eraginkortasuneko irizpideak aplikatuta, ingurumen inpaktua ahalik eta txikiena izan dadin. Horregatik, fatxadak beirazkoak dira, eguzkia sartzeko eta egun argia aprobetxatzeko. Argia kontrolatze aldera, Zangoza kaleko fatxadan hosto erorkorreko zuhaitz handiak landatuko dituzte. 

Halaber, estalkian eguzki panelak jarriko dituzte, ura berotzeko eta berokuntza eta hozte sistemarako. Horrez gain, xurgatze makina bat jarriko dute, ura hozteko (eguzki panelekin berotutako urez hornitua). Gainera, eraikinak energi iturri osagarri bat izango du: gasezko kondentsazio galdara; era horretako galdarek nitrogeno eta karbono dioxido gutxi isurtzen dute.
Eraikineko obrak Acciona Infraestructuras SA enpresari esleitu zizkioten, 14,3 milioi euro ingururen truke (BEZ barne). Obrak 2008ko martxoaren 31n hasi zituzten eta bukatzeko 18 hilabeteko epea jarri zieten. Proiektua eta zuzendaritza fakultatiboa Manuel Blasco Blanco arkitektura bulegoaren esku daude. (






( Nota: en la sección de "Noticias" de www.navarra.es se ofrece una fotografía relacionada con esta nota de prensa.

